
Description automatically generated]Scoil Phádraig Dobhar, Doirí Beaga, Leitir  Ceanainn, 
Co. Dhún na nGall
Fón: 074 9531787
Ríomhphoist: dobharns@gmail.com


30ú Bealtaine

Tuairiscí scoile
Seolfar na tuairiscí scoile abhaile Dé hAoine an 6ú Meitheamh.

An Bhriogáid Dóiteáin
Bhí an bhriogáid dóiteáin ar scoil inné agus rinne siad ceardlann le rang a trí agus a ceathair faoi shábháilteacht tine. 

Lá Spóirt
Bhí lá spóirt againn Dé Céadaoin agus bhain na páistí an-sult as. Buíochas le Seán Ó Gallchóir as é a eagrú agus leis na daltaí idirbhliana as cuidiú leis.

Re-Turn
Go raibh maith agaibh go léir a thug isteach buidéil agus cannaí le hathchúrsáil. Go dtí seo, tar éis coicíse, tá €33 bailithe againn.

Turais Scoile
Bheimis buíoch dá mbeadh an t-airgead don turas scoile istigh faoin Aoine seo chugainn, an 6ú Meitheamh. Is é €28 an costas do naíonáin go rang a dó agus €55 do rang a trí go sé. Beidh tuilleadh eolais againn maidir leis na turais an tseachtain seo chugainn.

Seo na sonraí bainc más maith libh an t-airgead a aistriú go cuntas na scoile.

    IBAN:IE75AIBK93733927610083
       BIC: AIBKIE2D




An Brat Glas 
Bronnadh an Brat Glas ar an scoil Dé Máirt as an obair ar fad a rinneamar ar an téama ‘Iompar’. Ba mhaith linn buíochas a ghabháil le máistir Colm a threoraigh an tionscadal, leis na páistí a d'oibrigh ar an choiste agus leis na páistí ar fad a ghlac páirt ghníomhach ann chomh maith. Beidh lá ceiliúrtha againn i mí Mheán Fómhair agus ardóimid an bhratach an lá sin fosta.

Seomra Céadfach
Osclóidh muid ár seomra céadfach go hoifigiúil an bhliain seo chugainn, táimid ag fanacht ar ealaíontóir chun na doirse seachtracha a phéinteáil. Ní bheidh sé seo déanta go dtí an samhradh.

Lá Saoire Bainc
Beidh an scoil druidte an Luan seo chugainn an dara lá de Mheitheamh don lá Saoire Bainc.

Lón scoile
Is scoil saor ó chnónna muid agus tá roinnt páistí go fóill ag teacht isteach le lón ina bhfuil cnónna. Tá daltaí agus baill foirne againn a bhfuil ailléirge throm cnónna orthu agus ba mhaith linn gach rud a dhéanamh chun a chinntiú go bhfuil timpeallacht shábháilte againn do gach duine.

Sábháilteacht Ar Líne
Beidh Garda ó stáisiún Dhoirí Beaga istigh le rang a cúig agus a sé an tseachtain seo chugainn le labhairt leo faoi shábháilteacht ar líne.

